
காவல்துறை சிறப்பாக செயலாற்றும்போது, நிர்வாகம்

சிறப்பாக இருப்பதாக மக்கள் உணர்கின்றனர் -
குடியரசுத்தலைவர்

சென்னை – 11 நவம்பர், 2026 இந்திய காவல் பணி 78 ஆர்ஆர் (2025 பிரிவு) பயிற்சி அதிகாரிகள் குடியரசுத்தலைவர்
திரௌபதி முர்முவை இன்று (2026 நவம்பர் 10) குடியரசுத்தலைவர் மாளிகையில் சந்தித்தனர்.

அப்போது பயிற்சி அதிகாரிகளிடையே உரையாற்றிய குடியரசுத்தலைவர் காவல்துறை அதிகாரிகளும், காவலர்களும்
நிர்வாகத்தின் அடையாளங்களாக திகழ்கின்றனர் என்று மக்கள் எண்ணுவதாக கூறினார். காவல்துறை சிறப்பாக
செயலாற்றும்போது, நிர்வாகம் சிறப்பாக இருப்பதாக மக்கள் உணர்கிறார்கள் என்று அவர் தெரிவித்தார். ஒரு காவல்துறை
அதிகாரி மக்களின் குறைகளை கனிவுடன் கேட்கும்போது தங்களுக்கு பெரும் ஆதரவு கிடைப்பதாக மக்கள் உணர்வதாக
குறிப்பிட்டார். சமூக ரீதியாகவோ அல்லது பொருளாதார ரீதியாகவோ பின்தங்கிய, உயர் அதிகாரிகளை எளிதில் அணுக
இயலாத நிலையில் உள்ளவர்களின் அச்சத்தை களைவதற்கும், குறைகளை தீர்ப்பதற்கும் முன்னுரிமை அளிக்க
வேண்டுமென்று இந்திய காவல் பணி அதிகாரிகளை அவர் வலியுறுத்தினார்.

காவல்துறையில் பணியாற்றும் சில பணியாளர்கள் உயர் அதிகாரிகளை விட தொழில்நுட்பத்தை பயன்படுத்துவதில்
அதிக திறன் உடையவர்களாக இருக்கலாம். எனவே, தங்களுடைய குழுவில் உள்ள மிகவும் இளைய
உறுப்பினர்களிடம்கூட கற்றுக்கொள்ள தயங்க வேண்டாமென்று பயிற்சி அதிகாரிகளுக்கு குடியரசுத்தலைவர்
அறிவுறுத்தினார். அவர்களுடைய பணிச்சூழலின்போது மக்கள் பங்கேற்பையும், குழுப்பணியையும் ஊக்குவிக்க
வேண்டுமென்று அவர் வலியுறுத்தினார். குழு உறுப்பினர்களின் நலனுக்கு முன்னுரிமை அளிப்பதன் மூலம் அவர்களுடைய
திறன்களையும், உற்சாகத்தையும் மேம்படுத்தலாம் என்று அவர் கூறினார்.

